
Is Clár Comhlachta Cultúir de chuid 
Chomhairle Cathrach Bhaile Átha Cliath é 
Club Cultúir a reáchtáiltear i gcomhpháirt 
le Cartlann Náisiúnta na hÉireann. Íomhá 
le caoinchead ó Chomhlacht Cultúir 
Chomhairle Cathrach Bhaile Átha Cliath, 
giranghraf le Jonathan Ho.

Leagtar amach sa straitéis seo, Ár dTodhchaí a Mhúnlú i Ré na Faisnéise – Plean 
Straitéiseach 2021-2025 don Chartlann Náisiúnta, treo na heagraíochta don 
chéad chúig bliana eile ina n-aithnítear na tosaíochtaí a bheidh mar threoir 
dár gcuid oibre mar aon le fís a leagan amach don Chartlann Náisiúnta ina 
bhfuil sí suite ag croílár an rialtais agus an tsaoil phoiblí in Éirinn. 

Is Plean é seo a bhfuil uaillmhian agus claochlú ag baint leis. Tá sé á chur i 
bhfeidhm ag tréimhse ina bhfuil an stát ag infheistiú na milliúin i dTionscadal 
Taisclainne Ábhar Cartlainne nua – ina n-athrófar ó bhonn an chaoi a 
ndéanaimid taifid chartlainne an stáit a chaomhnú agus a bhainistiú go 
deo.  Ní fhacthas an leibhéal seo infheistíochta riamh cheana agus táthar ag 
tabhairt fúithi ag tréimhse, céad bliain ó bhunú an stáit, inarb éigean dúinn 
leanúint dár scéal staire a chaomhnú, ach aird a thabhairt ar an bhfreagracht 
atá orainn an dúshlán ollmhór a bhaineann le teicneolaíochtaí digiteacha a 
bhainistiú mar aon leis an ngá ár ngnó a athrú chun riachtanais na cartlainne 
digití a bhaint amach.

Is í an fhís atá againn a bheith inár gcartlann cheannródaíoch sa ré dhigiteach 
seo.  Is é seo an dúshlán agus an deis is mó atá os ár gcomhair, mar sin 
ní mór dúinn a bheith samhlaíoch agus nuálach araon.  Chomh maith leis 
sin, aithnímid go bhfuil claochlú agus infheistíocht shuntasach i gceist leis 
an uaillmhian sin chun an méid ollmhór sonraí digiteacha a aistreofar ó 
ranna agus gníomhaireachtaí rialtais a bhainistiú i gcaitheamh na ndeich 
mbliana atá amach romhainn. Tríd an straitéis seo, tabharfar tacaíocht 
dúinn an bonneagar riachtanach a chruthú ionas go mbeimid in ann an 
fhreagracht atá orainn a bhaint amach maidir le taifid Stát na hÉireann na 
linne seo a chruthaítear san aois dhigiteach seo, an 21ú haois, a bhailiú agus 
a chaomhnú.

Táimid ag tnúth leis an bplean seo a bhaint amach i gcomhar lenár máthair-
roinn, an Roinn Turasóireachta, Cultúir, Ealaíon, Gaeltachta, Spóirt agus  
Meán, agus i gcomhar lenár bpríomhpháirtithe leasmhara ar fud na hÉireann 
agus lasmuigh di. Agus Deich mBliana na gCuimhneachán i mbéal an phobail, 
is tréimhse iontach ach dúshlánach í seo don Chartlann Náisiúnta agus 
táimid dúthrachtach na haidhmeanna agus na cuspóirí a leagtar amach ar 
leathanaigh an phlean seo a bhaint amach. 

RéamhráLeagtar amach sa straitéis seo, treo na 
heagraíochta don chéad chúig bliana eile ina 
n-aithnítear na tosaíochtaí a bheidh mar threoir 
dár gcuid oibre mar aon le fís a leagan amach 
don Chartlann Náisiúnta ina bhfuil sí suite ag 
croílár an rialtais agus an tsaoil phoiblí in Éirinn. 

Aithnímid nach mór dúinn tagairt don taifead 
cartlainne agus an tsláine, barántúlacht, iontaofacht 
agus infhaighteacht a bhaineann leis a chur chun le linn 
ré ina ndéantar faisnéis a chúbláil.

Clúdófar faoi An Todhchaí a Mhúnlú i Ré na Faisnéise – Plean Straitéiseach na 
Cartlainne Náisiúnta 2021-2025, cuimhneachán céad bliain ó scriosadh Oifig 
na dTaifead Poiblí in Éirinn (PROI) sa bhliain 1922 sna Ceithre Cúirteanna le 
linn Chogadh na gCarad sa bhliain 1922 agus 1923. Mar chomharba díreach 
ar PROI, tá tuiscint faoi leith againn i ndáil leis an taifead poiblí a chaomhnú i 
gcónaí agus rochtain oscailte ar an taifead sin a chur ar fáil do chách. 

Tuigimid an phríomhaíocht atá ag an taifead poiblí do leas an phobail.  
Aithnímid nach mór dúinn tagairt don taifead cartlainne agus an tsláine, 
barántúlacht, iontaofacht agus infhaighteacht a bhaineann leis a chur chun 
le linn ré ina ndéantar faisnéis a chúbláil. Oibrímid i ndomhan atá ag athrú go 
mear agus ag éirí níos sciobtha. Is domhan atá ann ina bhfuil an riachtanas 
i ndáil le teacht ar fhaisnéis fíorthábhachtach. Is minic a mheastar gur 
riachtanas tánaisteach é an riachtanas i ndáil le córais agus próisis a bheith 
ann chun caomhnú fadtéarmach na sonraí a chinntiú. Déanaimid ár ndícheall 
na sonraí sin a chaomhnú do chách. Táimid i mbun spriocanna a leagan síos 
atá uaillmhianach ach réalaíoch ag an am céanna d’fhonn caomhnú na sonraí 
sin a chinntiú.

Is mian linn a chinntiú go mbeadh caomhnú an taifid phoiblí ina thacaíocht i 
ndáil le maitheas, taighde, díospóireacht agus fionnachtain. Tá na taifid ar fad 
a chuirtear i dtaisce sa Chartlann Náisiúnta le linn shaolré an phlean seo ag 
ailíniú lenár bPolasaí Rochtana trína dtacaítear lenár sainchúram reachtúil a 
bhaint amach. 

Is é an príomhthosaíocht atá againn i gcónaí bonneagar den chéad scoth a 
chruthú d’fhonn gach cineál taifead agus sonraí a chaomhnú. Déanfaimid 
bonneagair fhisiceacha agus fíorúla a fheabhsú, a fhorbairt agus a úsáid chun 
bonn daingean a fhorbairt do thaifead poiblí na hÉireann i bhformáid páipéir 
agus digitghinte. Ar an mbealach sin, beidh siad níos infheicthe agus beifear 
in ann teacht orthu sna blianta fada amach romhainn.

Ní bhainfimid é sin amach ach amháin trí mhaoiniú níos mó a fháil, 
bonneagar feabhsaithe a bheith ann agus acmhainní foirne níos fearr a 
bheith againn.  Má éiríonn leis an bplean seo, beidh sé d’acmhainn agus 
cumas againn seirbhísí cartlainne ábhartha, infheicthe, inchreidte agus 

Deiseanna agus Dúshláin

nasctha a chur ar fáil don tír agus do mhuintir na tíre ionas go mbeidh ar a 
gcumas tuairiscí staire na hÉireann a thaiscéaladh agus a thuiscint agus trí sin 
a dhéanamh, tuiscint a fháil ar an am atá caite d’fhonn áit agus ról an náisiúin 
amach anseo a chruthú i ndomhan atá ag síorathrú. 

Cé go bhfuil bonneagar fisiceach cuimsitheach forbartha ag an gCartlann 
Náisiúnta, ní mór bonneagar caomhnaithe digitigh comhfhreagrach a 
phleanáil agus a fhorbairt anois. Tá an Chartlann Náisiúnta ag féachaint le 
dul i ngleic leis an dúshlán seo trí bhíthin modhanna comhoibríocha i ndáil le 
taifid a dhéanamh agus a choinneáil sa ré dhigiteach.  Déanfaimid  treoirlínte 
agus beartais a mholadh, a fhorbairt agus a chur chun cinn agus tabharfaimid 
faoin taifead leochaileach leictreonach a chaomhnú go háirithe.

Glacfaimid leis an dúshlán suntasach a bhaineann le taifid dhigitghinte, a 
bheidh ag teacht ina méideanna ollmhóra sna blianta atá amach romhainn 
trí thaifid rialtais, a chartlannú agus a chaomhnú. Gné a bhaineann leis an 
dúshlán sin is ea an modh ina ndéantar sonraí a stóráil agus a chaomhnú, 
mar aon leis an modh ina gcruthaítear sreafaí oibre chun tacú le ranna agus 
gníomhaireachtaí rialtais comhoiriúnacht a uasmhéadú chomh maith le 
taifid pháipéir a athrú go taifid dhigiteacha (más iomchuí). Beidh sé sin ina 
tosaíocht againn le linn shaolré an phlean seo.

‘Clár Comhlachta Cultúir’, 
grianghraf le Jonathan Ho.

Is é an sprioc is mó atá againn nach mór dúinn feidhmiú mar chartlann sa 
21ú haois i gcomhair stáit sa 21ú haois. Ní mór dúinn bheith lárnach i ndáil 
le bainistíocht agus comhlíonadh faisnéise ar fud státseirbhís na hÉireann. 
Ní mór dúinn leanúint de sheirbhísí nua a chruthú agus a fhorbairt d’fhonn 
inbhuanaitheacht fhadtéarmach an taifid phoiblí a chinntiú.

Obair chasta is ea obair na Cartlainne Náisiúnta. Institiúid náisiúnta, 
próiseas riaracháin agus saoráid phoiblí atá inti. Teastaíonn straitéisí 
agus gníomhartha sonracha agus spriocdhírithe i leith gach ceann de na 
feidhmeanna sin. Maidir le struchtúr, próisis ghnó agus oibríochtaí ó lá go 
lá na Cartlainne Náisiúnta, baintear amach torthaí i mbealaí éagsúla i ndáil 
le feidhmeanna éagsúla na heagraíochta a thacaíonn agus a chomhlánaíonn 
a chéile. Tríd an straitéis seo, bainfear amach gach ceann de na trí 
fheidhmeanna sin.

—	 Déanfar	ról,	próifíl	agus	suíomh	na	Cartlainne	Náisiúnta	a	
neartú	tríd	an	straitéis	seo.

—	 Gnéithe	a	bheidh	lárnach	i	ndáil	le	hobair	na	Cartlainne	
Náisiúnta	ná	taifid	chruachóipe	agus	dhigiteacha	a	chosaint	
agus	a	chaomhnú	mar	phróiseas	riaracháin	mar	aon	le	
ceannródaíocht	a	dhéanamh	i	mbainistíocht	taifead.

—	 Ar	deireadh,	gnéithe	a	bheidh	lárnach	i	ndáil	leis	an	
bhfreagracht	atá	orainn	don	phobal	ná	an	seomra	
léitheoireachta,	ina	bhfuil	teacht	ar	thaifid,	a	chur	ar	fáil	mar	
shaoráid	phoiblí,	mar	aon	le	taifid	agus	bailiúcháin	a	chur	ar	
fáil	ar	líne	trí	réimse	clár	oideachais	agus	for-rochtana.

Is é an dúshlán agus an deis is mó atá os ár gcomhair na trí fheidhm sin a 
bhaint amach go muiníneach, go huaillmhianach agus go fuinniúil.

Deiseanna agus Dúshláin

Maidir Linne

Ár Misean  
Taifead poiblí na hÉireann a bhailiú, a bhainistiú 
agus a chaomhnú agus cinnte dhéanamh de go 
bhfuil sé ar fáil do chách agus go bhfuil sé ina 
chosaint ar chearta saoránach.

Ár bhFís  
Todhchaí thaifead na hÉireann a chinntiú agus cur le 
saol cultúrtha na hÉireann agus cuimhne an stáit ar 
bhealach infheicthe.

Ár Ról 
Tá an Chartlann Náisiúnta ina thaisclann do na 
stát-pháipéir uile ina gcoinnítear taifid an rialtais 
agus taifid Stáit chomhaimseartha na hÉireann.

Ár Luachanna 
 
• Ceannaireacht

Tá sé mar aidhm againn bheith chun cinn i ndáil le cleachtas 
cartlannaíochta sa ré dhigiteach d’fhonn taifid stairiúla agus 
taifid an rialtais amach anseo a chosaint agus a chinntiú go 
dtugtar aitheantas agus meas don ról atá againn sa rialtas agus 
sa tsochaí.

• Ionracas
Comhlíonaimid ár gcuid feidhmeanna ar bhealach cóir 
agus cothrom.

• Barr Feabhais
Tá sé mar aidhm againn ár gcuid seirbhísí ar fad a chur ar fáil 
don rialtas agus don phobal  go dtí an caighdeáin is airde agus 
a chinntiú i gcónaí go gcuirimid seirbhís i bhfeidhm atá freagrúil 
agus ar ardchaighdeán.

• Saineolas
Tá na seirbhísí, an chomhairle agus an cláreagrú a chuirimid ar 
fáil bunaithe ar shaineolas gairmiúil ár mball foirne in éineacht 
leis an eolas institiúideach a d’fhorbraíomar le blianta fada.

Ár bPáirtithe Leasmhara 

Tá réimse leathan páirtithe leasmhara ag an gCartlann 
Náisiúnta ar fud ranna rialtais, institiúidí acadúla agus cultúir 
idir mhuintir na hÉireann agus diaspóra na hÉireann.

Maidir Linne

Ár Spriocanna Straitéiseacha 5 Bliana 
don Tréimhse 2021–2025

1. Cinnteoimid go bhfuil ár seirbhísí ábhartha agus cuirfimid 
an dea-chleachtas idirnáisiúnta is fearr chun cinn

2. Forbróimid ár seirbhísí digiteacha le go mbeidh teacht níos 
fearr ar chartlanna atá faoinár gcoimeád, seirbhís phoiblí 
feabhsaithe a chur ar fáil agus rannpháirtíocht leis an 
bpobal a mhéadú trí bhíthin clár feabhsaithe oideachais 
agus for-rochtana

3. Cosnóimid taifid an stáit do ghlúnta reatha agus glúnta 
amach anseo 

4. Déanfaimid forbairt ar ár gcumas a bheith chun cinn sa 
ré dhigiteach

5. Déanfaimid an institiúid a neartú le bheith ina Cartlann 
Náisiúnta atá nuálach, freagrúil agus fuinniúil

Faoin mbliain 2025, beidh an Chartlann Náisiúnta ag obair ar fud an 
rialtais chun tacú le ranna agus gníomhaireachtaí a dtaifid reatha agus 
amach anseo a bhainistiú tríd an gcreat náisiúnta nua.  

Beidh seirbhísí tiomnaithe úrscothacha cartlainne againn chun taifid an 
stáit a chosaint agus a chaomhnú agus spásanna poiblí trína gcinnteofar 
gur féidir leis an bpobal teacht ar na taifid sin agus leas a bhaint astu.

Beidh cartlann dhigiteach agus acmhainn nua againn chun bainistiú a 
dhéanamh ar mhéideanna ollmhóra de thaifid digitghinte a aistriú.  

Beidh clú agus próifíl againn a aithneofar go náisiúnta agus go 
hidirnáisiúnta agus beidh an eagraíocht oiriúnach don fheidhm, fuinniúil 
agus nuálach chun tacú leis an bhfoireann dhíograiseach.

Conservation of a tracing paper plan of 
the Public Record Office of Ireland,  
OPW 5HC/1/106

Sprioc 1
Cinnteoimid go bhfuil ár seirbhísí 
ábhartha agus cuirfimid an dea‑chleachtas 
idirnáisiúnta is fearr chun cinn Gníomhartha Tacaíochta

1. Tabharfaimid cuidiú i ndáil le hAcht um Chartlann Náisiúnta 
nua a dhréachtú ina leagtar oibleagáid ar gach Roinn agus oifig 
Rialtais taifid iomlána agus cruinne a choinneáil ar a ngnóthaí; 
chun bainistiú a dhéanamh ar na taifid sin ar bhealach ina 
mbeidh siad ar fáil i gcomhair scrúdaithe agus fianaise go dtí 
go ndéantar iad a aistriú chuig coimeád cartlainne nó a chur de 
lámh le húdarú ó Stiúrthóir na Cartlainne Náisiúnta. 
 
Aithneofar sa reachtaíocht athbhreithnithe seo an chuid mhór 
athruithe atá tarlaithe ó rinneadh an tAcht um Chartlann 
Náisiúnta 1986 lena n-áirítear FOI agus reachtaíocht um 
Chosaint Sonraí, agus teicneolaíocht dhigiteach a chur i 
bhfeidhm maidir le taifid agus faisnéis a chruthú.

2. Déanfaimid creat beartais agus straitéis foriomlán nua a 
chruthú i gcomhar leis na ranna rialtais, an tseirbhís cúirteanna 
agus gníomhaireachtaí i ndáil le bainistíocht taifead ina léirítear 
saolré gach taifid óna chruthú go dtí go ndéantar é a aistriú.

3. Cuirfimid lenár bpróifíl ar fud an rialtais le bheith ar an gcéad 
phointe teagmhála maidir le bainistíocht taifead agus faisnéise 
trí chlár tacaíochta, oiliúna agus comhairle atá bunaithe ar 
chaighdeáin saineolais ghairmiúla agus eitice. 

4. Tabharfaimid beartas nua isteach maidir le bainistíocht 
taifead sa Chartlann Náisiúnta lena chinntiú go n-aithnítear ár 
nósanna imeachta bainistíochta taifead féin mar eiseamláir do 
dhaoine eile 

5. Tabharfaimid tacaíocht agus cuidiú do thionscnaimh 
chomhlíontachta ar fud státseirbhís na hÉireann ar nós Tógáil le 
Roinnt agus Sonraí Oscailte

Príomhchuspóirí 

• A chinntiú go ndéantar an reachtaíocht ina gcuirtear taca faoi 
ról reachtúil na Cartlainne Náisiúnta a nuashonrú d’fhonn 
caomhnú fadtéarmach thaifid an stáit a chosaint i dtírdhreach 
faisnéise sa 21ú haois atá ag athrú go mear 

• A chinntiú go ndéanann Ranna Rialtais, comhlachtaí 
sceidealaithe agus an tSeirbhís Cúirteanna an dea-chleachtas a 
thuiscint agus a léiriú i ndáil le bainistíocht taifead

• A chinntiú go n-aithnítear ról reachtúil na Cartlainne Náisiúnta 
agus go bhfuil meas uirthi ar fud an rialtais agus i measc an 
phobail i ndáil le taifid stáit a chosaint agus a chaomhnú

Sprioc 1

Torthaí 

• Acht um Chartlann Náisiúnta nua atá comhaimseartha 
agus fuinniúil ina léirítear fírinne an chomhthéacs beartais 
ina n-oibrímid

• Oibreoidh níos mó ranna rialtais, gníomhaireachtaí agus an 
tseirbhís chúirteanna leis an gCartlann Náisiúnta i gcur chuige 
comhroinnte maidir le dea-chleachtas i ndáil le bainistíocht 
taifead ina mbainfear úsáid as am agus acmhainní ar bhealach 
níos éifeachtaí, níos éasca agus níos éifeachtúla

• Déanfar ról reachtúil na Cartlainne Náisiúnta a aithint a bheith 
ina idirghabhálaí neamhspleách ar fud an rialtais agus go poiblí, 
ag feidhmiú de réir na caighdeáin is airde i ndáil le bainistíocht 
taifead mar aon le comhairle agus rochtain neamhchlaonta ar 
thaifid a chur ar fáil.

• Déanfaidh an Chartlann Náisiúnta sonraí a scaoileadh i 
gcomhréir le beartas sonraí an rialtais agus déanfar éascaíocht 
teacht ar shonraí do réimsí taighde nua.

Sprioc 1

‘Clár Comhlachta Cultúir’, 
grianghraf le Jonathan Ho.

Príomhchuspóirí 

• Cuirfimid rochtain níos fearr ar ár seirbhísí ar fáil ar bhonn 
digiteach lena chinntiú go mbeidh níos mó daoine in ann bheith 
rannpháirteach le hobair na Cartlainne Náisiúnta ó chian agus 
leas a bhaint as a seirbhísí

• Beidh nasc ag níos mó daoine lenár mbailiúcháin agus taifid

• Cuirfimid lenár dteagmháil leis an bpobal agus déanfaimid 
forbairt uirthi trí obair oideachais agus for-rochtana bhreisithe

• Cruthóimid spásanna nua agus ionchuimsitheacha, idir 
fhisiceach agus fhíorúil, inar féidir le daoine teacht ar ár gcuid 
oibre ag leas a bhaint aisti

• Aithneoidh níos mó daoine an luach a bhaineann le hobair na 
Cartlainne Náisiúnta.

• Beidh ról lárnach ag an gCartlann Náisiúnta i gClár Comórtha 
Dheich mBliana na gCuimhneachán ar bhonn náisiúnta.

Sprioc 2

‘Clár Comhlachta Cultúir’, 
grianghraf le Jonathan Ho.

Sprioc 2
Forbróimid ár seirbhísí digiteacha 
le go mbeidh teacht níos fearr ar 
chartlanna atá faoinár gcoimeád, 
seirbhís phoiblí feabhsaithe a chur ar 
fáil agus rannpháirtíocht leis an bpobal 
a mhéadú trí bhíthin clár feabhsaithe 
oideachais agus for‑rochtana



2120

Torthaí 

• Beidh aitheantas agus meas ar bhonn náisiúnta agus 
idirnáisiúnta ar bhailiúcháin agus taifid na Cartlainne Náisiúnta

• Beidh níos mó daoine rannpháirteach agus ag baint leas agus 
as obair na Cartlainne Náisiúnta agus á tuiscint trí ardáin ar 
líne, seirbhísí digiteacha feabhsaithe agus níos mó bailiúcháin, 
míreanna agus taispeántais a bheith ar fáil ar líne

• Beidh níos mó cuairteoirí nua agus fillte ar an láthair.

• Cuirfear le próifíl, tionchar agus lorg digiteach na Cartlainne 
Náisiúnta mar gheall ar infheictheacht níos mó trínár gclár meán 
sóisialta, ar líne agus poiblí

• Oibreoidh an Chartlann Náisiúnta i ndlúthchomhar le líon 
institiúidí barrthábhachtacha chun feasacht a ardú maidir leis 
na taifid agus cartlanna d’fhonn an úsáid a bhaintear astu chun 
críocha taighde agus oideachais a uasmhéadú agus a leathnú

• Beidh meas ar ról na Cartlainne Náisiúnta mar thaisclann do 
thaifid thábhachtacha staire an stáit agus déanfar an ról sin 
a cheiliúradh

Sprioc 2Sprioc 2

Gníomhartha Tacaíochta

1. Cuirfimid clár oideachais agus for-rochtana bliantúil ar fáil 
trína dtacófar le bailiúcháin na Cartlainne Náisiúnta agus 
trína gcuirfear leo. 

2. Forbróimid Straitéis Cumarsáide don Chartlann Náisiúnta, 
lena n-áireofar ár gcumarsáid inmheánach, ar fud réimse 
ardán meán agus do réimse lucht spéise

3. Forbróimid acmhainn i ndáil le rochtain dhigiteach ar réimse 
dár seirbhísí trínár láithreán gréasáin

4. Déanfaimid comhpháirtíochtaí reatha a fhorbairt agus a 
láidriú chomh maith le comhaontais straitéiseacha nua a 
fhorbairt d’fhonn cláir agus imeachtaí níos fearr agus níos 
fuinniúla a chruthú

5. Cuirfimid Clár Comórtha suntasach ar fáil in 2021/2022 a 
bheidh dírithe ar ár mbailiúcháin stairiúla mar aon le léiriú a 
thabhairt ar 100 bliain i mbun taifid stáit a chaomhnú

Príomhchuspóirí 

• Beidh ár bhfoirgneamh agus taisclann chartlainne ina léiriú ar an 
luach a chuireann an stát ar thaifid a chosaint agus a chaomhnú 

• Aithneoidh an pobal an Chartlann Náisiúnta agus a bailiúcháin 
agus taifid, a bheith ina coinneálaí chuimhne an stáit agus 
náisiún na hÉireann, ag déileáil le taifid shuntasacha agus 
thábhachtacha agus ag tabhairt aire dóibh

• Aithneoidh ranna rialtais an luach a bhaineann le taifid ar fiú a 
chaomhnú go deo a chur i dtaisce sa Chartlann Náisiúnta

Sprioc 3

National Archives Public Spaces, 
Visualisation of the temporary 
exhibition space.

Sprioc 3
Cosnóimid taifid an stáit do ghlúnta 
reatha agus glúnta amach anseo

Gníomhartha Tacaíochta

1. Déanfar taisclann nua cartlainne, ina mbaintear amach 
caighdeáin idirnáisiúnta maidir le cartlanna a stóráil, a 
nochtadh sa bhliain 2020 i ndiaidh infheistíocht shuntasacha 
a dhéanamh faoi Thionscadal 2040

2. Ceadóidh an Rialtas máistirphlean nua i leith spásanna 
poiblí d’fhonn an foirgneamh reatha a ‘oscailt’ ina ndéanfar 
taispeántas poiblí nua a chruthú chun an chuid mhór 
bailiúcháin stairiúla agus taifid chomhaimseartha de chuid an 
stáit a chur i láthair agus spéis a chur iontu agus tacú le cur 
chuige nua a bhaint amach i ndáil lenár gclár oideachais agus 
rannpháirtíochta. 

3. Déanfar iniúchadh ar na taifid ar fad de chuid an stáit atá á 
gcoinneáil faoi láthair sa Chartlann Náisiúnta d’fhonn taifid 
nach bhfuil cláraithe go maith nó taifid nach bhfuil ar liosta 
a aithint agus cuirfear plean le chéile chun dul i ngleic leis an 
riaráiste agus a chinntiú go mbeifear in ann teacht orthu go 
fadtéarmach

4. Déanfaimid athbhreithniú ar ár seirbhísí don phobal lena 
n-áirítear an seomra léitheoireachta, taifid ar líne agus 
taifid chóipe a chur ar fáil lena chinntiú gur féidir teacht ar 
na taifid agus iad a úsáid ar bhealach níos éifeachtúla agus 
cuíchóirithe

5. I ndiaidh an taisclann nua a chríochnú, tabharfar faoi chlár 
in éineacht leis na ranna rialtais ar fad d’fhonn riaráistí i 
ndáil le taifid 30 bliana reatha ar fiú a chaomhnú go buan sa 
Chartlann Náisiúnta a aithint agus a aistriú

Sprioc 3Sprioc 3

Torthaí 

• Cosnófar taifid reatha an stáit agus taifid amach anseo de réir 
na caighdeáin is airde do na glúnta amach anseo i dtaisclann 
úrscothach, nua-aimseartha.

• Beidh foirgneamh na Cartlainne Náisiúnta ina spás fuinniúil agus 
tarraingteach do chuairteoirí agus úsáideoirí agus aithneofar é a 
bheith ina ghné lárnach de shaol cultúrtha an náisiúin

• Aithneofar an Chartlann Náisiúnta a bheith ina taisclann oifigiúil 
iontaofa i ndáil le gach taifead stáit ina gcuirfidh Ranna taifid i 
dtaisce go rialta. Trí sin, beidh coigilteas suntasach i gceist don 
stát i ndáil le háiteanna stórála tráchtála agus lasmuigh den 
láthair a úsáideann ranna faoi láthair

• Bainfear úsáid as córais chun taifid roinne a rialú agus a 
bhainistiú go héifeachtach

• Cuirfimid seirbhís ar fáil don phobal atá ar ardchaighdeán, ag 
feabhsú i gcónaí agus freagrúil do riachtanais úsáideoirí

Príomhchuspóirí 

• Athrófar acmhainn dhigiteach na Cartlainne Náisiúnta ó bhonn 
agus beidh sí ina léiriú ar an dea-chleachtas cartlannaíochta sa ré 
dhigiteach

• Trí thaifid an stáit bheith ar fáil go digiteach, cruthófar agaí 
inspioráide agus fiosrachta barrthábhachtacha faoin am atá caite 

• Beidh tairbhe i gceist dár dtaifid agus bailiúcháin reatha mar 
gheall ar chur chuige dírithe agus straitéiseach i ndáil le digitiú

Sprioc 4

Gníomhartha Tacaíochta

1. Bunóimid Tascfhórsa Digiteach chun Straitéis Dhigiteach 
uaillmhianach a fhorbairt don Chartlann Náisiúnta chun 
tacú le ranna rialtais an próiseas maidir le caighdeánú agus 
cuíchóiriú a dhéanamh ar an bpróiseas maidir le taifid 
dhigitghinte a bhainistiú agus a aistriú

2. Forbróimid an acmhainn inmheánach atá againn, ár gcórais 
ICT san áireamh, d’fhonn taifid dhigitghinte agus cartlann 
dhigitithe a chaomhnú, a chosaint agus a stóráil  

3. Ullmhóimid do dhaonáireamh 1926 a sheoladh ar líne 
mar aon le taifid 1901 agus 1911 a athnuachan laistigh de 
chomhthéacs straitéise nua i leith ginealais.

4. Tabharfaimid faoi chlár digitithe léirithe ónár mbailiúcháin 
reatha chun rochtain níos fearr a chinntiú d’úsáideoirí reatha 
agus d’úsáideoirí amach anseo 

5. Déanfaimid comhpháirtíochtaí reatha a fhorbairt d’fhonn 
comhar a fhorbairt tuilleadh ina dtugtar taighde staire, 
fionnachtain cartlannaíochta agus teicneolaíocht le chéile 
ionas go mbeifear in ann teacht ar thaifid agus bailiúcháin 

6. Forbróimid an acmhainn ICT atá againn lena chinntiú gur 
féidir linn taifid dhigitghinte agus cartlanna digitithe a 
bhainistiú agus a chosaint

‘Clár Comhlachta Cultúir’, 
grianghraf le Jonathan Ho.

Sprioc 4
Déanfaimid forbairt ar ár gcumas a 
bheith chun cinn sa ré dhigiteach

Le caoinchead ó Chartlann Ailtireachta na hÉireann.

Sprioc 4

Torthaí 

• Beidh an acmhainn atá againn maidir le cartlannaíocht 
dhigiteach comhcheangailte le gach gné dár gcuid oibre, an 
chaoi a ndéanaimid taifid dhigiteacha a bhainistiú, a stóráil agus 
a chosaint san áireamh

• Léireofar an dea-chleachtas idirnáisiúnta is fearr inár seirbhísí 
agus acmhainní digiteacha

• Beimid ag fáil taifid dhigitghinte ó ranna rialtais

• Beidh níos mó daoine sa tír seo agus thar lear ag baint úsáid as 
taifid dhigiteacha na Cartlainne Náisiúnta



‘Clár Comhlachta Cultúir’, 
grianghraf le Jonathan Ho.

Sprioc 5

Príomhchuspóirí 

• Léireofar ár dtiomantas le bheith inár gcartlann sa 21ú haois inár 
gcultúr, inár bhfoirgneamh agus inár gcleachtais oibre

• Aithneofar na baill foirne a bheith ar an mbua is mó atá againn, 
trí na seirbhísí speisialtóireachta agus gairmiúla a chur ar fáil atá 
riachtanach in institiúid náisiúnta

• Beidh na leibhéil foirne agus an struchtúr ina léiriú ar an luach 
agus an tábhacht a leagtar ar thaifid an stáit a chosaint 

• Bainfear ár struchtúr, pleanáil chorparáideach agus próisis ghnó 
amach de réir na gcaighdeán is airde

Sprioc 5
Déanfaimid an institiúid a neartú le 
bheith ina Cartlann Náisiúnta atá nuálach, 
freagrúil agus fuinniúil 

Gníomhartha Tacaíochta

1. Forbróimid plean gnó bliantúil chun tacú lenár straitéis 
fhoriomlán a bhaint amach  

2. Déanfaimid infheistíocht inár mbaill foirne chun iad a 
fhorbairt agus a chinntiú go bhfuil tacaíocht acu chun an 
straitéis seo agus an fhís fhadtéarmach don Chartlann 
Náisiúnta a bhaint amach

3. Forbróimid plean fórsa oibre trínar féidir an straitéis agus 
na pleananna seo a bhaint amach i ndáil le riachtanais na 
heagraíochta amach anseo 

4. Oibreoimid i gcomhar lenár máthair-roinn lena chinntiú go 
léirítear cumais feabhsaithe i ndáil le cumais dhigiteacha, 
cartlannaíochta, riaracháin, cosanta agus caomhnaithe inár 
líon foirne

5. Forbróimid straitéis nua ICT ina gcuimsítear obair ar 
fad na heagraíochta ina dtacaítear go háirithe lenár 
n-acmhainn dhigiteach

6. I gcomhréir le beartas an Rialtais, forbróimid beartas 
éifeachtúlachta fuinnimh d’fhonn úsáid carbóin a laghdú 
agus a chinntiú go ndéantar ár bhfoirgneamh agus cleachtais 
oibre a fhorbairt laistigh de chreat atá éifeachtúil maidir 
le fuinneamh

Sprioc 5Sprioc 5

Torthaí 

• Beidh an struchtúr agus an líon foirne oiriúnach don fheidhm i 
ndáil le riachtanais cartlainne sa 21ú haois a bhaint amach

• Beifear in ann an straitéis a bhaint amach mar gheall ar ár 
bpróisis inmheánacha, cleachtais oibre agus pleanáil ghnó

• Tacófar lenár bhfeidhmeanna éagsúla agus casta a bhaint amach 
trínár bpróisis, córais agus bonneagar ICT

• Aithneofar sinn a bheith inar n-eagraíocht, fórsa saothair agus 
institiúid atá réamhghníomhach, forásach agus freagrúil.

Conclúid

Tá sé i gceist leis an bplean seo fuinneamh agus gníomhaíochtaí 
na Cartlainne Náisiúnta a mhúnlú agus threorú don chúig bliana 
eile atá amach romhainn. Tríd an plean, tacaítear agus neartaítear 
tionscnaimh agus tosaíochtaí reatha agus aithnítear cinn eile ina 
bhfuil sé riachtanach dul i ngleic leo ar bhonn práinneach.  Déanfar 
mar a n-éireoidh leis an bplean a thomhas tríd na méid feasachta 
atá i measc ár bpáirtithe leasmhara faoinár ról agus freagrachtaí, 
agus trí chinnte a dhéanamh de go mbeidh na taifid a chruthaítear 
inniu inrochtana agus ar fáil do léitheoirí amach anseo.

